РЕПУБЛИКА СЕВЕРНА МАКЕДОНИЈА
УНИВЕРЗИТЕТ „СВ. КИРИЛ И МЕТОДИЈ“ ВО СКОПЈЕ
ФАКУЛТЕТ ЗА [ИМЕ НА ФАКУЛТЕТОТ]
Број: [бр./година]
Датум: [датум]
Скопје
Врз основа на член [X дополни согласно насоките од правната служба X], како и во согласност со Политиката за отворена наука на Универзитетот Св. Кирил и Методиј во Скопје број 02-478/10 донесена на 31.03.2022, Наставно-научниот совет на Факултетот за [име на факултетот], на седница одржана на [датум], ја донесе следната

ПОЛИТИКА ЗА ОТВОРЕНА НАУКА 
НА ФАКУЛТЕТОТ ЗА [ИМЕ НА ФАКУЛТЕТОТ]

ПРЕДМЕТ НА ПОЛИТИКАТА
Факултетот за [име на факултетот] се обврзува да ги спроведува и промовира принципите на отворената наука високото образование, научноистражувачката и апликативната дејност. Оваа политика претставува официјален документ кој ги дефинира целите, принципите, обврските и поддршката за отворени практики при споделување на научни резултати, податоци и знаења во рамките на факултетот. Таа е усогласена со Политиката за отворена наука на УКИМ, но е дефинирана за потребите, структурата и капацитетите на факултетот.
Со прифаќање на оваа политика, факултетот се стреми да овозможи подобра транспарентност и етика, како и поголема достапност и одржливост на знаењето кое се создава преку академските процеси. Политиката треба да придонесе за зајакнување на репутацијата на институцијата, поттикнување на иновации, зголемување на меѓународната соработка и подобрување на општествениот и економскиот статус на научното знаење.

СТРАТЕШКИ ЦЕЛИ
Оваа политика се стреми да поддржи поголем број цели како од институционален така и од аспект на секојдневните активности во кои е вклучен кадарот на факултетот:
Факултетот се обврзува:
· да обезбеди поддршка за објавување и пристап до научни публикации преку модели на отворен пристап;
· да поттикнува управување со истражувачки податоци според FAIR начелата (пронајдливост, пристапност, интероперабилност, повторна употребливост);
· да охрабрува користење на уникатни дигитални идентификатори како што се DOI и ORCID;
· да развива култура на истражувачки интегритет, научна етика и колегијална отчетност.

ОБЛАСТИ НА ПРИМЕНА И ПОЛИТИЧКИ НАЧЕЛА
Оваа политика за отворена наука важи за сите образовни, научно-истражувачки и апликативни активности што се изведуваат на факултетот и ги опфаќа наставниците, соработниците, студентите, административниот кадар и сите надворешни соработници вклучени во апликативна, образовна или истражувачка активност.
Политиката се заснова на следниве начела:
· Јавен интерес: научните резултати финансирани со јавни средства треба да бидат отворено достапни.
· Отвореност и транспарентност: резултатите треба да се објавуваат со што е можно поголема отвореност и транспарентност со цел промоција на довербата во науката и нејзината проверливост.
· Квалитет: сите засегнати страни ќе објавуваат и споделуваат само валидирани и точни резултати.
· Инклузивност: резултатите од работата треба да бидат достапни и разбирливи за различни публики, вклучувајќи ја и јавноста.

ОБВРСКИ И ОДГОВОРНОСТИ
Факултетот се обврзува да именува координатор за отворена наука кој ќе биде одговорен за имплементацијата и поддршката на оваа политика и ќе го претставува факултетот во Советот на Центарот за отворена наука на УКИМ. 
Наставно-научниот кадар на факултетот се обврзува: 
· да објавува публикации, податочни множества и други излези од истражувачкиот процес преку отворен пристап; 
· да депонира публикации и податоци во ризницата на УКИМ и други институционални или тематски ризници од интерес; 
· да ги почитува етичките и правните норми при собирање, обработка и споделување на податоци; 
· да користи унифицирани идентификатори за референцирање и лиценци за споделување на публикации и други истражувачки дигитални објекти од интерес.

ПОДАТОЦИ, ИНФРАСТРУКТУРА И ОБУКА
Факултетот самостојно или со поддршка на УКИМ ќе обезбеди поддршка за кадарот за следните активности: 
· Креирање на планови за управување со податоци (DMP); 
· Пристап до соодветна техничка и дигитална инфраструктура за чување и објава на податоци и податочни множества; 
· Обуки и ресурси за кадарот и студентите за практична имплементација на принципите на отворена наука и FAIR податоците.

СЛЕДЕЊЕ, ИЗВЕСТУВАЊЕ И ЕВАЛУАЦИЈА
Имплементацијата на политиката ќе биде предмет на редовна анализа од страна на Продеканот за наука и Координаторот за отворена наука на факултетот. Во рамките на годишниот извештај за работата на факултетот Деканот ќе известува и за активностите, индикаторите (како број на трудови во отворен пристап, FAIR податоци, обуки и слично) со препораки за подобрување. 

СТАПУВАЊЕ НА СИЛА
Оваа Политика стапува на сила со денот на нејзиното усвојување и се применува како рамка за сите идни активности поврзани со отворена наука на Факултетот за [име на факултетот]. Таа е достапна на веб-страницата на факултетот и се реевидира минимум на секои три години.

Декан 
[Име и презиме]
[Потпис и печат]

